
Tabiiy fanlarda axborot texnologiyalari 

 RIVOJLANISH BIOLOGIYASI FANIDAN LABORATORIYA 

MASHG‘ULOTLARINI TASHKIL ETISH USULI 

Kamolova Farog‘at Islomovna  

Navoiy innovatsiyalar universiteti, O‘zbekiston 

Annotatsiya. Ushbu maqolada rivojlanish biologiyasi fanidan laboratoriya 

mashg‘ulotlarini tashkil etish muammolari keltirilgan. Shuningdek, mazkur maqalada 

rivojlanish biologiyasi fanidan laboratoriya mashg‘ulotlarini tashkil etish tuzilmasi va 

uning samaradorligi yoritilgan. 

Tayanch so‘zlar: raqamli texnologiya, tuzilma, motivatsiya, mantiqiy, kreativ, 

tajriba-sinov, Styudent-Fisher.

 
МЕТОДИКА ОРГАНИЗАЦИИ ЛАБОРАТОРНЫХ ПРАКТИКУМОВ 

ПО БИОЛОГИИ РАЗВИТИЯ 

Камолова Фарогат Исламовна 

Навоийский инновационный университет, Узбекистан 

Аннотация. В статье рассматриваются проблемы организации 

лабораторных занятий по биологии развития. В статье также обсуждается 

структура и эффективность лабораторного обучения по биологии развития. 

Ключевые слова: цифровые технологии, структура, мотивация, логика, 

креативность, эксперимент, Студент-Фишер. 

 
METHODOLOGY OF ORGANIZING LABORATORY PRACTICAL 

TRAINING IN DEVELOPMENTAL BIOLOGY   

Kamolova Farogat   

Navoi Innovative University, Uzbekistan 

Abstract. The article examines the problems of organizing laboratory classes in 

developmental biology. The article also discusses the structure and effectiveness of 

laboratory training in developmental biology. 

 Keywords: digital technologies, structure, motivation, logic, creativity, 

experiment, Student-Fisher. 

Kirish. Oliy ta’lim muassasalarida biologiya fanlariga oid olib boriladigan 

ma’ruza va amaliy mashg‘ulotlari bilan birgalikda laboratoriya mashg‘ulotlari 

nazariyani amaliyot bilan bog‘lash funksiyalarini bajarishda muhim ahamiyat kasb 

etadi. Laboratoriya mashg‘ulotlarining ma’ruza va amaliy mashg‘ulotlardan  

farqlanadigan asosiy belgilaridan biri o‘quv jarayoni ishtirokchilarini birgalikdagi o‘quv 

maqsadlariga erishish harakatlarida ko‘zga tashlanadi [1, 2].  

 Biologiya fanlaridan  laboratoriya mashg‘ulotlari – bu professor-o‘qituvchi 

rahbarligida talabalar bilan oldindan rejalashtirilgan reja asosida zarur jihozlar 

bilan jihozlangan o‘quv laboratoriya xonasida  kichik guruhlarda o‘tkaziladigan,  

mashg‘ulotlar faol va interaktiv usullar yordamida o‘tilishga qaratilgan bo‘lib, 

ularning asosiy funksiyasi quyidagilardan iborat [3]:  

- tarbiyaviy: talabalar tomonidan o‘zlashtirigan bilimlarni tizimlashtirish; 

- rivojlantirish: talabalarning tadqiqotchilik qobiliyatlarini rivojlantirishga 

ko‘maklashish va rivojlantirish; 

- ta’lim: turli tajribalar o‘tkazish orqali qiziqishni oshirish. Shu bilan birga 

talabalarning mustaqil ravishda tajribalar o‘tkazishga oid ko‘nikma, malaka va 

kompetensiyalarini shakllantirish.  

Laboratoriya mashg‘ulotlarini keltirilgan funksiyalarini hisobga olgan holda  

oliy ta’lim muassasalarida biologiya fanlaridan laboratoriya mashg‘ulotlarning 

tashkil etish masalalariga alohida e’tibor qaratilgan. Ammo bugungi kunda 

bo‘lajak biologiya o‘qituvchilarning tayyorlashda “Rivojlanish biologiyasi” fani 

mazmunida o‘simlik va hayvonlarning sitologik va gistologik tuzilishi, embrional 

taraqqiyoti qonuniyatlarini tushuntirish orqali talabalarning tirik mavjudotlarga 

nisbatan ilmiy dunyoqarashini shakllantirish, ularning tabiatga, tirik organizmlarga 

mehr-muhabbat his-tuyg‘usini  rivojlantirishga qaratilganligi tufayli, unga oid 

baz’i  bir laboratoriya uskunalari va reyaktivlar yetishmaslik muammolar paydo 

bo‘lmoqda. 

Ushbu muammolarni yechimlaridan biri sifatida raqamli texnologiyalardan, 

shu jumladan virtual ta’lim texnologiyalardan foydalanishni e’tirof etish mumkin.  

Buning uchun dastlab sohaga oid olimlarning tadqiqotlarini o‘rganishni taqozo 

etadi. 

Adabiyotlar tahlili. Muammoning o‘rganilganlik darajasi. Oliy ta’lim 

muassasalarida biologiya fanlarini o‘qitish metodikasi, bo‘lajak biologiya 

o‘qituvchilarining metodik tizimini takomillashtirishga doir ilmiy izlanishlar  

J.O.Tolipova [4], A.K.Raximov [5], B.B.Abdpaimova [6]; biologiya ta‘limiga 

axborot texnologiyalarni integratsiyasi bo‘yicha M.H.Lutfillayev [7], 

G.C.Ergasheva [8], U.B.Baxodirova [1], D.T.Yaxshiboyeva [9], G.V.Sharopova 

[10] kabi olimlarning tadqiqotlarida o‘z aksini topgan. 

 Mustaqil Davlatlar Hamdo‘stligi mamlakatlarida oliy ta’lim muassaslarida 

biologiya fanlarini o‘qitish nazariyasi va amaliyotiga oid tadqiqotlar 

E.N.Apbuzova [11], E.N.Belyaeva [12]lar  tomonidan amalga oshirilgan; oliy 

ta’lim muassasalarida biologiya fanlarini o‘qitishda didaktik elektron ta’lim 

resurslardan foydalanish metodikasi, bo‘lajak biologiya mutaxassislarini 

tayyorlashda LMS tizimlaridan foydalanish nazariyasi va amaliyotiga oid 

tadqiqotlar A.C.Licenko [13], O.G.Petpova [14], M.A.Xudenko [15],  

I.L.Drozdova [16]   kabi olimlar tomonida amalga oshirilgan.  

Xorijiy davlatlarda biologiya o‘qitish metodikasiga oid izlanishlar Odilon-

Gbènoukpo S.M. [17], Pablo G.P. [18] kabi olimlar tomonidan amalga oshirilgan; 

biologiya fanlarini o‘qitishda axborot-kommunikatsiya texnologiyalardan 

foydalanish nazariyasi va amaliyoti, bo‘lajak biologiya mutaxassislarni 

tayyorlashda LMS tizmlaridan foydalanish mexanizmlariga oid izlanishlar 

E.P.Maria [19], Sven Warris [20], M.H.Sílvia [21] kabi olimlar tomonidan tadqiq 

etilgan. 

Yuqorida keltirilgan tadqiqotlar oliy ta’lim muassasalarida biologiya 

fanlarini o‘qitishda zamonaviy ta’lim texnologiyalaridan foydalanishga  

bag‘ishlangan ilmiy tadqiqot ishlari bo‘lib, biroq pedagogika oliy ta’lim 

muassasalarida “Rivojlanish biologiyasi” fanidan laboratoriya mashg‘ulotlarni 

tashkil etishga e’tibor qaratilmagan.  

Tadqiqot metodologiyasi. Olib borilayotgan tadqiqot ham aynan ushbu 

muammolarga qaratilganligi bilan ahamiyatli hisoblanadi. Tadqiqot pedagogika 

oliy ta’lim muassasalarida bo‘lajak biologiya o‘qituvchilarning tayyorlashda 

o‘qitiladigan kasbiy fanlardan, xususan, “Rivojlanish biologiyasi” fanidan 

laboratoriya mashg‘ulotlarining  raqamli texnologiyalar yordamida tashkil etish 

metodikasini takomillashtirish maqsad qilib belgilangan.  

 

 

 

 

 

 

 

 

 

 

 

 

 

 

 

 

1-rasm. Rivojlanish biologiyasi fanidan laboratoriya mashg‘ulotlarni tashkil 

etish tuzilmasi. 

 

“Rivojlanish biologiyasi” fanidan laboratoriya mashg‘ulotlarni tashkil etish 

tuzilmasi 

1-bosqich. Nazariy qism Muammoli ta’lim texnologiyasi 

2-bosqich. Amaliy qism Virtual laboratoriyalar yordamida 

tajribalar o‘tkazish 

Haqiqiy tajribalar o‘tkazish 

3-bosqich. Mustahkamlash Aqliy hujum metodi 

4-bosqich. Baholash 1-bosqich+2-bosqich-3-bosqich. Bunda 

qo‘yiladigan bahoning 15 % 1-bosqichga, 75 % 2-

bosqichdagi, 10 % 3-bosqichdagi natijalari 

hisobga olinadi. 

Professor-o‘qituvchi 

Bo‘lajak biologiya o‘qituvchilari HEMIS, MOODLE tizmlari 

Agar 

Virtual laboratoriyalar 

yordamida topshiriqlarni 

to‘g‘ri bajarsa 

Virtual laboratoriyalar 

yordamida topshiriqlarni 

to‘g‘ri bajaraolmasa 

Ha 

Ushbu fandan laboratoriya mashg‘ulotlarini zamonaviy fan yutuqlari va 

innovatsion texnologiyalar sohasida olib borilayotgan izlanishlar va erishilayotgan 

natijalarni e’tiborga olgan holda axborot texnologiyalar vositasida 

modellashtirilgan virtual ta’lim texnologiyalari, video roliklar, 3D formatli o‘quv 

vositalar va interfaol metodlarni uyg‘unlashtirish asosida tanlash zaruriyati 

tug‘ilmoqda.  

Shu sababli tadqiqot doirasida laboratoriya mashg‘ulotlarni tashkil etish 

tuzilmasi ishlab chiqildi (1-rasmlarga qarang). 

1-rasmda keltirilgan tuzilmadan foydalangan holda laboratoriya 

mashg‘ulotlarni tashkil etishni tavsiya etamiz. Tavsiya etilayotgan tuzilmada 

laboratoriya mashg‘ulotlarni to‘rt bosqichda olib borish nazarda tutilgan.  

Tahlil va natija. Tadqiqot doirasida oliy ta’lim muassasalarida “Rivojlanish 

biologiyasi” fanidan laboratoriya mashg‘ulotlarini tashkil etishga oid ishlab 

chiqilgan tuzilmani samaradorlik darajasini aniqlashga oid tajriba-sinov ishlari olib 

borildi. Tavsiya etilayotgan tuzilmaning samaradorligini aniqlash maqsadida 

Navoiy davlat pedagogika institutida biologiya ta’lim yo‘nalishi talabalari jalb 

etilib, ular tajriba va nazorat guruhlariga ajratildi. Tajriba va nazorat guruhlari 

uchun jami 55 nafar talaba jalb etildi. Tajriba guruhiga ajratilgan talabalarga 

tadqiqot doirasida tavsiya etilayotgan tuzilmadan foydalanib, laboratoriya 

mashg‘ulotlari tashkil etildi. Nazorat guruhiga esa ushbu imkoniyat berilmadi. 

Mazkur tajriba-sinovga jalb etilgan talabalarning  natijalari tahlil etilib, 

ishonchliligini tekshirish maqsadida Styudent-Fisher kriteriyasi asosida matematik-

statistik tahlili etildi. Ushbu kriteriyadan foydalanishda tanlanmalar uchun mos 

o‘rta qiymatlar 



4

1

1

i

ii Xn
n

X  formuladan foydalanildi. Hisoblash natijasiga ko‘ra, 

tajriba guruhining o‘rtacha o‘zlashtirish ko‘rsatkichi nazorat guruhiga nisbatan 

yuqori ekanligi, ya’ni  9,4 % ga oshganligi ma’lum bo‘ldi. 

Xulosa va takliflar. Shunday qilib, tadqiqot doirasida ishlab chiqilgan 

tuzilma “Rivojlanish biologiyasi” fanidan laboratoriya mashg‘ulotlarini tashkil   va 

uni o‘qitish samaradorligini oshirishda hamda biologik jarayon va hodisalalarni 

tasavvur qilishga, talabalarning rivojlanish biologiyasiga oid motivatsiyasini 

oshirishga, mantiqiy va kreativ fikrlashini rivojlantirishga, shuningdek, 

kompetentligini rivojlantirishga xizmat qiladi.  Shu bois, tadqiqot doirasida ishlab 

chiqilgan tuzilmadan “Rivojlanish biologiyasi” fanidan laboratoriya 

mashg‘ulotlarini olib borishda tavsiya etiladi. 

